
Vendim i Këshillit të Mediave të Shkruara të Kosovës ndaj 

ankesës së Alban Fazliu kundër Jepi Ze   

 

 

Këshilli i Mediave të Shkruara të Kosovës në mbledhjen e 

tij të mbajtur më 29 nëntor 2023, shqyrtoi ankesën e 

dërguar nga Alban Fazliu kundër Jepi Ze lidhur me 

publikimin e shkrimit me titull “Universiteti i Mitrovicës 

vend i çudirave: Dy zyrtarët që u rrahën mes vete avancohen 

në pozita të larta”, dhe mori këtë 

- Ankesa është e patrajtueshme. 

 

 

 

 

 

 



 

 

                      

                      A R S Y E T I M 

 

 

Media ka publikuar një shkrim me titull “Universiteti i 

Mitrovicës vend i çudirave: Dy zyrtarët që u rrahën mes 

vete avancohen në pozita të larta”. Pala pretendon se 

shkrimi është në kundërshtim me kapitujt II (raportimi i së 

vërtetës) dhe IV (e drejta për t’u përgjigjur) të Kodit të 

Mediave. 

  

Pas analizimit të ankesës, KMShK gjen se ankesa është e 

patrajtueshme.  

 

Zyra e KMShK-së sipas detyrës zyrtare dhe në përputhje me 

rregullat e procedurës, pa e vendosur në mbledhje të 

Kuvendit, ka vendosur që ankesa nuk i plotëson kushtet 

procedurale, përkatësisht nuk plotëson kriterin e ankesës 

kundër medias së shkruar, pasi që në rastin konkret bëhet 

fjalë për një publikim në një faqe në rrjete sociale. 

 

KMShK është e vetëdijshme për pasojat që mund t’i ketë pala 

ankuese nga komentet e ndryshme, por në raste të tilla 

KMShK nuk ka kompetencë që të vendos. Për rastin në fjalë 

duhet kontaktuar Facebook apo të raportohet faqja 

përkatëse. 

  

KMShK rekomandon palën ankuese që në rast se ka elemente të 

shpifjes apo fyerjes, t’i drejtohet gjykatës me padi për 

pretendimet të tilla.  

 

 

 

Andaj, KMShK vendos që ankesa është e patrajtueshme. 

 

 

 

 

 

Këshilli i Mediave të Shkruara të Kosovës 


